
మన్నారుదాసవిలాసము











		
బలిమిచే నెదురించు పరుల పాళెంబులుఁ

        గొల్లలాడించెను జెల్లుగాఁగ

మేలుమే లన జనుల్ చోళగు సాధించి

        చోళదేశము బ్రోచె శుభము లొదవ



	 







	తే. గీ.	
స్వామిహితసఖ్యరిపుజయస్వజనరక్ష

ణముల నచ్యుతు శ్రీరఘునాథునకును

సాధుకర్ణాటలక్ష్మీసనాథునకును

సాటివత్తురె నృపతులు జగతిలోన.

	ఉ.	
సౌరభుజాబలంబునను జక్కదనంబున సద్గుణంబులన్

ధీరనుతప్రతాపమున దిక్కులు మిక్కిలి నిండు కీర్తులన్

ధారుణి బ్రోచు నేర్పున నుదారదయన్ గవితాచమత్కృతిన్

శ్రీరఘునాథభూమిపరిణీమణికిన్ సములే నృపాలకుల్.

	సీ.	
దిన మొకలక్ష భూదేవతోత్తములకు

        సత్రంబుఁ బెట్టు టేస్వామివ్రతము

ప్రతివత్సరంబు తప్పకయె షోడశమహా

        దానముల్ సేయు టేధన్యు పూన్కి

యనిశంబు శ్రీవైష్ణవావళికిని నగ్ర

        హారంబు లిచ్చు టేయధిపు మతము

కవుల విద్వాంసులఁ గనకవర్షంబులఁ

        గాచి రక్షించు టేఘనుని రీతి



	 







	తే. గీ.	
యామహామహుఁ డచ్యుతక్ష్మామహేంద్ర

తనయవర్యుఁడు రఘునాథధరణివిభుఁడు

నవ్యగుణయుక్తి శ్రీరఘునాథుఁ డగుచు

ధాత్రిఁ బాలించె విబుధసంతతులు బొగడ.

	వ.	
అంత.

	క.	
ఆవెంపరాజపుత్రి క

ళావత్యంబికను, చెంజి లక్ష్మమ్మను స

ద్భావముతో రఘునాథ

క్ష్మాపరుఁడు వరించె బంధుజనములు బొగడన్.

					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 5 జనవరి 2021న 01:14కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

